
I. DISPOSICIONS XERAIS

MINISTERIO DA PRESIDENCIA
E PARAAS ADMINISTRACIONS TERRITORIAIS

5864 Real decreto 536/2017, do 26 de maio, polo que se crea e se regula a
Comisién de Seguimento, Control e Avaliacién prevista no Real decreto lei
1/2017, do 20 de xaneiro, de medidas urxentes de proteccion de consumidores
en materia de clausulas chan, e polo que se modifica o artigo 6 do Real
decreto 877/2015, do 2 de outubro, de desenvolvemento da Lei 26/2013, do
27 de decembro, de caixas de aforros e fundacions bancarias.

O Real decreto lei 1/2017, do 20 de xaneiro, de medidas urxentes de proteccion de
consumidores en materia de clausulas chan, estableceu unha canle extraxudicial para facilitar
aos consumidores e as entidades de crédito que tefian subscrito un contrato de préstamo ou
crédito con garantia hipotecaria que poidan alcanzar acordos e solucionar as controversias
gue se poidan suscitar como consecuencia dos ultimos pronunciamentos xudiciais en materia
de clausulas chan e, en particular, a Sentenza do Tribunal de Xustiza da Unién Europea do
21 de decembro de 2016, nos asuntos acumulados C-154/15, C307/15 e C-308/15.

O obxecto do Real decreto lei 1/2017, do 20 de xaneiro, é facilitar a devolucion das
cantidades indebidamente satisfeitas polo consumidor as entidades de crédito en
aplicacion de determinadas clausulas chan contidas en contratos de préstamo ou crédito
garantidos con hipoteca inmobiliaria.

Mediante este real decreto créase unha Comisién de Seguimento, Control e Avaliaciéon do
cumprimento do Real decreto lei 1/2017, do 20 de xaneiro. Ditase no exercicio da potestade
regulamentaria, de acordo cos principios de necesidade, o seguimento, control e avaliacion das
reclamacions efectuadas no ambito de aplicacion do real decreto lei, que s6 son posibles tras o
desenvolvemento regulamentario previsto nel; eficacia das medidas urxentes de proteccion de
consumidores en materia de clausulas chan —o seu correcto funcionamento afianzase cun
sistema de seguimento, control e avaliacion; proporcionalidade —s6 se require das entidades de
crédito a informacion minima imprescindible; seguridade xuridica garantindo a aplicacién
obxectiva da lei; transparencia —mediante a publicacion dun informe semestral—, e eficiencia.

O real decreto componse de cinco artigos, tres disposicions adicionais e catro
disposicions derradeiras.

Os artigos 1, 2 e 3 crean e regulan a Comisién de Seguimento, Control e Avaliacion
que velara polo cumprimento do Real decreto lei 1/2017, do 20 de xaneiro, para o cal
podera propor medidas de actuacién e avaliara a informacion subministrada polas
entidades de crédito e polo Banco de Espafia.

Para facer posible que a Comision de Seguimento, Control e Avaliacion realice as suas
funcidns, o artigo 4 establece determinadas obrigas de informacién que deben cumprir as
entidades de crédito. Entre outras, a informacién necesaria para constatar que a
comunicacion previa prevista no Real decreto lei 1/2017, do 20 de xaneiro, se realizou,
especialmente a persoas vulnerables, para o cal se define o concepto de persoa vulnerable
por remision ao Real decreto lei 6/2012, do 9 de marzo, de medidas urxentes de proteccion
de debedores hipotecarios sen recursos.

Esta informacion completarase coas previsions da disposicion adicional primeira que
recolle que a Comision de Seguimento, Control e Avaliacién regulada neste real decreto
poida solicitar do Ministerio de Xustiza a informaciéon que estea disponfible a través da

aplicacién LexNet no ambito territorial en que estea implantado o dito sistema, relativa aos
procedementos xudiciais nos cales se exerzan accions individuais sobre condiciéns xerais
da contratacion incluidas en contratos de financiamento con garantias reais inmobiliarias
cuxo prestameiro sexa unha persoa fisica. A disposicion adicional segunda prevé
expresamente a ausencia de incremento do gasto como consecuencia da posta en marcha
das funciéns da Comision que se crea e regula nesta norma. Pola sua parte, a disposicion
adicional terceira establece a posibilidade de actualizacién do plan financeiro por parte das
fundacions bancarias e o seu prazo, tendo en conta a modificacién que se realiza do Real
decreto 877/2015, do 2 de outubro, na disposicion adicional segunda.

O real decreto incorpora catro disposicions derradeiras. A primeira refirese aos titulos
constitucionais habilitantes da norma; a segunda inclue unha extensién do prazo de que
dispofien as fundacions bancarias para a constitucion do fondo de reserva exixido pola Lei
26/2013, do 27 de decembro, de caixas de aforros e fundaciéns bancarias; a terceira prevé
a aplicacion supletoria da regulacién comun dos érganos colexiados no funcionamento da
Comision e a cuarta dispdn que a entrada en vigor se producira o dia seguinte ao da sua
publicacién no «Boletin Oficial del Estado».

A letra a) da disposicion derradeira terceira do Real decreto lei 1/2017, do 20 de
xaneiro, habilita o Goberno para ditar as disposiciéns necesarias para o seu
desenvolvemento e pon especial énfase na posibilidade de crear un 6rgano de seguimento,
control e avaliacién, aspecto que regula este real decreto.

No que & disposicion derradeira segunda se refire, a disposicion derradeira décimo
segunda da Lei 26/2013, do 27 de decembro, habilita 0 Goberno para adoptar as medidas
€ as disposicions que sexan necesarias para o desenvolvemento e a aplicacion da dita lei.

Asi mesmo, a disposicion derradeira segunda adoptouse atendendo aos principios de
necesidade, eficacia, proporcionalidade, seguridade xuridica e eficiencia. A norma atende
aos principios de necesidade e proporcionalidade dado que a dotacion do fondo de reserva
se flexibiliza s6 na medida necesaria para compatibilizar o obxectivo de mellora da
gobernanza das entidades propiedade de fundaciéns bancarias coa adaptacion das
entidades a situacion actual dos mercados financeiros. Aténdese ao principio de eficacia
porque, ao se tratar dun requisito imposto por real decreto, resulta necesario acudir a este
instrumento para modificalo. Obsérvase o principio de seguridade xuridica establecendo
un mecanismo claro polo cal as fundaciéns bancarias con participaciéns de control en
entidades de crédito poidan actualizar o seu plan financeiro. Aténdese ao principio de
transparencia dado que a norma se someteu a audiencia publica. Finalmente, respéctase
o principio de eficiencia na medida en que non se xeran cargas administrativas adicionais
mais ala de se as fundacions bancarias optan por actualizar o seu plan financeiro.

Este real decreto ditase ao abeiro da habilitacién contida na disposicién derradeira
terceira do Real decreto lei 1/2017, do 20 de xaneiro, de medidas urxentes de proteccion
de consumidores en materia de clausulas chan, asi como da disposicién derradeira décimo
segunda da Lei 26/2013, do 27 de decembro, de caixas de aforros e fundaciéns bancarias,
respecto da disposicion adicional terceira e da disposicion derradeira segunda.

Na sua virtude, por proposta do ministro de Economia, Industria e Competitividade, e
do ministro de Xustiza, coa aprobacién previa do ministro de Facenda e Funcién Publica,
de acordo co Consello de Estado e logo de deliberacion do Consello de Ministros na sua
reunion do dia 26 de maio de 2017,

DISPONO:

Artigo 1. Creacioén, obxecto e natureza da Comision de Seguimento, Control e Avaliacion.

1. Créase a Comisién de Seguimento, Control e Avaliacion do Real decreto lei 1/2017, do
20 de xaneiro, de medidas urxentes de proteccién de consumidores en materia de clausulas
chan. Esta comision esta adscrita ao Ministerio de Economia, Industria e Competitividade.

2. A Comisioén ten por obxecto o seguimento, o control e a avaliacién do cumprimento
do Real decreto lei 1/2017, do 20 de xaneiro, de medidas urxentes de proteccion de
consumidores en materia de clausulas chan.

3. A Comision ten a natureza de 6rgano colexiado de caracter representativo previsto
nos artigos 15.2, 21.1 a) e 21.3 da Lei 40/2015, do 1 de outubro, de réxime xuridico do
sector publico.

Artigo 2. Composicion.
1. A Comisidn estara integrada polos seguintes membros:

a) O subgobernador do Banco de Espana, que presidira a Comision.

b) O secretario xeral técnico do Ministerio de Economia, Industria e Competitividade.

¢) Un representante do Ministerio de Xustiza, con rango de director xeral.

d) Un representante do Ministerio de Sanidade, Servizos Sociais e Igualdade, con
rango de director xeral.

e) Un representante do Consello de Consumidores e Usuarios.

f)  Un representante do Consello Xeral da Avogacia Espafiola.

g) Un representante do Consello Xeral do Poder Xudicial.

h) Un representante da Asociacion Hipotecaria Espaiola.

2. Os representantes das organizacions representativas de intereses sociais poderan
substituir os seus membros titulares por outros, e deberan acreditalo con ao menos tres
dias de antelacion ante o secretario da Comision.

3. A Comisién apoiara o seu funcionamento nun secretario e, na sua falta, nun
secretario suplente. Tanto o secretario como o secretario suplente seran designados polo
subgobernador do Banco de Espanfa, representaran o Banco de Espafia e asistiran as
reunions con voz pero sen voto.

4. A Comisién podera solicitar a asistencia as suas reunions e o asesoramento de
técnicos pertencentes aos érganos de que forman parte os seus membros, especializados
na materia e cuxa participacion poida facilitar o mellor desenvolvemento das suas funcions.

Artigo 3. Funcionamento.

1. A Comisién determinara as suas normas de funcionamento e podera establecer o
seu propio réxime de convocatorias. En todo caso, a Comision reunirase cada vez que
sexa convocada polo seu presidente, ben por iniciativa propia ben por instancia de dous
dos seus membros.

2. A Comision estara validamente constituida para efectos da realizacion de sesions
e adopcion de decisions cando estean presentes, ao menos, tres membros dela e o
presidente, ou quen o substitia. Os seus acordos adoptaranse por maioria dos seus
membros. O presidente da Comision tera voto dirimente, para efectos de adoptar acordos.

3. Ao presidente correspéndelle presidir a Comision, representala, fixar a orde do dia,
moderar as suas deliberaciéns, asegurar o cumprimento das leis e visar as actas e
certificacions dos acordos.

4. En casos de vacante, ausencia, enfermidade ou cando concorra outra causa prevista
legalmente, o presidente sera substituido polo secretario xeral técnico do Ministerio de
Economia, Industria e Competitividade ou, na sua falta, pola persoa que designe o titular da
Presidencia entre os membros representantes da Administracion xeral do Estado.

5. Enrelacion coas sesions da Comision, o secretario encargarase de preparar os asuntos
e a documentacion, redactar as actas, velar pola legalidade formal e material e certificar as
actuacions da Comision, garantir que os procedementos e as regras de constitucion do érgano
son respectadas, asi como calquera outra funcién que lle sexa encomendada por esta.

6. A Comisién poderase constituir, convocar, celebrar as stas sesions, adoptar
acordos e remitir actas tanto de forma presencial como a distancia, conforme o previsto no
artigo 17.1 da Lei 40/2015, do 1 de outubro, de réxime xuridico do sector publico.

Artigo 4. Funciodns.

A Comision solicitara e avaliara a informacion que lle traslade o Banco de Espaiia ou
as entidades de crédito e publicara semestralmente un informe en que se avalie o grao de

cumprimento do Real decreto lei 1/2017, do 20 de xaneiro. Este informe debera remitilo o
presidente da Comision a Comisidon de Economia, Industria e Competitividade do Congreso
dos Deputados.

Artigo 5.  Obrigas de informacion.

1. Con caracter mensual, as entidades de crédito remitiran @ Comision, a través do
Banco de Espafia, a informacién que aquela lles requira. Esta informacion incluira, en todo
caso, e individualizada para cada entidade de crédito:

a) O numero de solicitudes presentadas, as que remataron con acordo e aquelas en
que non foi posible chegar a tal acordo, asi como os motivos,

b) O importe correspondente as solicitudes presentadas, as que remataron con
acordo e a aquelas en que non foi posible chegar a tal acordo, debidamente desagregadas,

c) O numero e importe das medidas compensatorias distintas da devoluciéon do
efectivo que ofrecesen aos consumidores e, de ser o caso, acordasen con eles,
correspondente as solicitudes presentadas, as que remataron con acordo e a aquelas en
que non foi posible chegar a tal acordo, debidamente desagregadas.

Asi mesmo, cada entidade de crédito informara sobre o sistema que implantase para
garantir a comunicacion previa aos consumidores de que o seu préstamo hipotecario ten
incluidas clausulas chan, especialmente a persoas vulnerables.

2. Para efectos do previsto no numero anterior, entenderase por persoas vulnerables
aquelas que estean situadas no limiar de exclusion definido no artigo 3.1 do Real decreto
lei 6/2012, do 9 de marzo, de medidas urxentes de proteccién de debedores hipotecarios
Sen recursos.

3. A Comision podera igualmente requirir directamente as entidades calquera outra
informacion que considere apropiada en relacion coas clausulas chan, para os efectos do
cumprimento das funcions que ten encomendadas, de conformidade co establecido na
disposicion derradeira terceira do Real decreto lei 1/2017 e neste real decreto.

Disposicion adicional primeira. Estatistica sobre procedementos xudiciais.

A Comisién de Seguimento, Control e Avaliacion regulada neste real decreto podera
solicitar do Ministerio de Xustiza a informacién que estea disponible a través da aplicacion
LexNet no ambito territorial en que estea implantado o dito sistema relativa aos
procedementos xudiciais nos cales se exerzan accions individuais sobre condicidéns xerais
da contratacién incluidas en contratos de financiamento con garantias reais inmobiliarias
cuxo prestameiro sexa unha persoa fisica.

Disposicion adicional segunda. Non incremento do gasto publico.

A aplicacién do presente real decreto non supora incremento do gasto. As medidas
incluidas no presente real decreto seran atendidas coas dotaciéns orzamentarias ordinarias e
non poderan xerar incremento de dotaciéns nin de retribucions nin doutros gastos de persoal.

Disposicion adicional terceira. Actualizacion do plan financeiro das fundaciéns bancatrias.

As fundacidons bancarias a que se refire o artigo 44.3 da Lei 26/2013, do 27 de
decembro, de caixas de aforros e fundacions bancarias, poderan actualizar o seu plan
financeiro no prazo de tres meses desde a entrada en vigor deste real decreto.

Disposicion derradeira primeira. Titulo competencial.

Este real decreto ditase ao abeiro do disposto nos artigos 149.1.6.2, 11.2, 13.2 e 14.2 da
Constitucion, que atriblen ao Estado as competencias sobre lexislacién mercantil, procesual,
bases da ordenacion do crédito, banca e seguros, bases e coordinaciéon da planificacion
xeral da actividade econémica, e facenda xeral e débeda do Estado, respectivamente.

Disposicion derradeira segunda. Modificacion do Real decreto 877/2015, do 2 de outubro,
de desenvolvemento da Lei 26/2013, do 27 de decembro, de caixas de aforros e
fundaciéns bancarias, polo que se regula o fondo de reserva que deben constituir
determinadas fundaciéns bancarias; se modifica o Real decreto 1517/2011, do 31 de
outubro, polo que se aproba o Regulamento que desenvolve o texto refundido da Lei
de auditoria de contas, aprobado polo Real decreto lexislativo 1/2011, do 1 de xullo; e
se modifica o Real decreto 1082/2012, do 13 de xullo, polo que se aproba o
Regulamento de desenvolvemento da Lei 35/2003, do 4 de novembro, de institucions
de investimento colectivo.

O artigo 6 do Real decreto 877/2015, do 2 de outubro, de desenvolvemento da Lei
26/2013, do 27 de decembro, queda redactado da seguinte maneira:

«Artigo 6. Prazo de constitucion do fondo de reserva.

1. O volume obxectivo do fondo de reserva deberase alcanzar no prazo
maximo de 8 anos desde a entrada en vigor da circular do Banco de Espana que
desenvolva este real decreto ou desde a data en que a fundacién bancaria adquira
o control ou unha participacion superior ao 50 por cento na entidade de crédito
participada, se algun destes feitos ten lugar con posterioridade.

2. Se, como consecuencia da evolucién da situacién econémico-financeira da
entidade de crédito participada ou do desenvolvemento das condicidons dos
mercados, se advirte que non se pode alcanzar o volume obxectivo do fondo de
reserva no prazo maximo de oito anos a que se refire 0 niumero anterior, a fundacion
bancaria podera solicitar ao Banco de Espafia unha ampliacién do dito prazo ata un
ano mais.

3. O calendario de dotacions ao fondo de reserva deberase detallar no plan
financeiro que a fundacion bancaria tena que presentar ao Banco de Espana. As
dotaciéns periddicas previstas no citado calendario deberan ser lineais no tempo,
sen prexuizo das eventuais modificacions do calendario xustificadas en virtude da
variacion das necesidades de recursos propios previstas no plan financeiro ou
doutras circunstancias relevantes.

4. Ata que o fondo de reserva alcance o importe minimo obxectivo que resulte
da aplicacién dos criterios establecidos no artigo 4, as fundacions bancarias deberan
destinar ao fondo de reserva ao menos un 30 % dos importes recibidos das
entidades de crédito participadas en concepto de reparticion de dividendos en
efectivo.»

Disposicion derradeira terceira. Réxime supletorio.

En todo o non previsto especificamente neste real decreto ou nas propias normas de
funcionamento aprobadas pola Comisidon de Seguimento, Control e Avaliacion do Real
decreto lei 1/2017, seran de aplicacion as regras relativas aos 6érganos colexiados previstas
no titulo preliminar, capitulo Il, seccién 3.2, da Lei 40/2015, do 1 de outubro, de réxime
xuridico do sector publico.

Disposicién derradeira cuarta. Entrada en vigor.

O presente real decreto entrara en vigor o dia seguinte ao da sua publicaciéon no
«Boletin Oficial del Estado».

Dado en Madrid o 26 de maio de 2017.
FELIPE R.

A vicepresidenta do Goberno e ministra da Presidencia e para as Administracions Territoriais,
SORAYA SAENZ DE SANTAMARIA ANTON

